Գնային Առաջարկներ Ներկայացնելու Հրավեր (ԳԱՆՀ)`

Աշխատանքների Գնումներ
Ֆինանսավորման աղբյուրը:                   «Վեոլիա Ջուր» ՓԲԸ
Ծածկագիրը`                                                ՎՋ/ԽորքհորիհորատԱշխ./02-23 
Հրավերքի տրամադրման ամսաթիվ:  23.08.2023թ.
Ում`


Հարգելի Կապալառու, 

«Վեոլիա Ջուր» ՓԲԸ-ն` (Պատվիրատու) հրավիրում է Ձեզ ներկայացնելու առաջարկ` «Տավուշի մարզի Դիտավան համայնքի տարածքում խորքայի հորի հորատման աշխատանքներ»`թիվ ՎՋ/ԽորքհորիհորատԱշխ./02-23 ծածկագրով պայմանագրի գնման համար:
Ձեր գնային առաջարկը պատրաստելու գործընթացում Ձեզ աջակցելու նպատակով, կից տրամադրում ենք անհրաժեշտ մասնագրերը, աշխատանքների ծավալները և գծագրերը, առաջարկը ներկայացնելու ձևաչափեր և պայմանագրի նախագծի տարբերակը: 

Դուք պետք է ներկայացնեք Գնային Առաջարկի մեկ բնօրինակ: Կցված ձևաչափերով ներկայացվելիք Ձեր առաջարկը պետք է լինի փակ, կնքված ծրարի մեջ՝ ոչ ուշ քան 2023 թվականի օգոստոսի 31-ը, ժամը 11:00-ն և պետք է հասցեագրված լինի, ու առաքվի հետևյալ հասցեով. 

ՀՀ, Երևան, 

Ադոնցի փողոց 6/1, 9-րդ հարկ, 

Գնումների  վարչություն
Հարգելի Հայտատու նախքան հայտ կազմելը և ներկայացնելը խնդրում ենք
ա. Մանրամասնորեն ուսումնասիրել սույն հրավերը, քանի որ հրավերին չհամապատասխանող հայտերը ենթակա են մերժման.

Բ. Գնման առարկան զննել վերջինիս գտնվելու վայրում, ձեռք բերել անհրաժեշտ տեղեկություններ, որոնք վերաբերում են հայտի նախապատրաստմանը և պայմանագրի կնքմանը
:
ՀՐԱՎԵՐԻ ԲՈՎԱՆԴԱԿՈՒԹՅՈՒՆ
ՄԱՍ  I.
1.  Գնման առարկայի բնութագիրը
 

2. Հայտատուի մասնակցության իրավունքի պահանջները, որակավորման չափանիշները  և դրանց գնահատման կարգը
 

3. Հրավերի պարզաբանումը և հրավերում փոփոխություն կատարելու կարգը


4. Հայտը ներկայացնելու կարգը
 

5. Հայտի գործողության ժամկետը, հայտերում փոփոխություն կատարելու և դրանք հետ վերցնելու կարգը
 

6. Հայտի ապահովում /կիրառելի չէ/ 

7. Հայտերի բացումը


8. Հայտերի գնահատումը, համեմատումը և արդյունքների ամփոփումը


9. Պայմանագրի կնքումը


10. Պայմանագրի ապահովումը/կիրառելի չէ/
11. Ընթացակարգը չկայացած հայտարարելը
 

12. Գնման գործընթացի հետ կապված գործողությունները և (կամ) ընդունված որոշումները բողոքարկելու Հայտատուի իրավունքը և կարգը


ՄԱՍ  II.  ՀԱՅՏԸ  ՊԱՏՐԱՍՏԵԼՈՒ  ՀՐԱՀԱՆԳ
1.
Ընդհանուր  դրույթներ


2.
Ընթացակարգի հայտը


3.
Հայտատուների կողմից ներկայացվող փաստաթղթերը


4.
Հայտի գնային առաջարկը


5.
Հայտը պատրաստելու կարգը
 

6.
Հավելվածներ 1-3



Սույն հրավերը կազմվել է «Վեոլիա Ջուր» ՓԲԸ-ի գնումների ընթացակարգերի համաձայն և նպատակ ունի Պատվիրատուի կողմից հայտարարված ընթացակարգին մասնակցելու մտադրություն ունեցող անձանց (այսուհետև` Հայտատու) տեղեկացնելու ընթացակարգի պայմանների` գնման առարկայի, ընթացակարգի անցկացման, հաղթողին որոշելու և նրա հետ պայմանագիր կնքելու մասին, ինչպես նաև օժանդակելու ընթացակարգի հայտը պատրաստելիս։
Հայտեր կարող են ներկայացնել բոլոր անձինք, անկախ նրանց` օտարերկրյա ֆիզիկական անձ, կազմակերպություն, քաղաքացիություն չունեցող անձ լինելու հանգամանքից։
Արգելվում է միևնույն անձի (անձանց) կողմից հիմնադրված կամ ավելի քան հիսուն տոկոս միևնույն անձի (անձանց) պատկանող բաժնեմաս ունեցող կազմակերպությունների միաժամանակյա մասնակցությունը գնման միևնույն գործընթացին, բացառությամբ պետության կամ համայնքների կողմից հիմնադրված կազմակերպությունների և (կամ) համատեղ գործունեության կարգով (կոնսորցիումով) գնումների գործընթացին մասնակցության դեպքերի։
ՄԱՍ  I

1. ԳՆՄԱՆ  ԱՌԱՐԿԱՅԻ  ԲՆՈՒԹԱԳԻՐԸ
«Տավուշի մարզի Դիտավան համայնքի տարածքում խորքայի հորի հորատման աշխատանքներ»`թիվ ՎՋ/ԽորքհորիհորատԱշխ./02-23 գնման առարկայի մասնագիրը, տեխնիկական տվյալները և այլ ոչ գնային պայմանների ամբողջական և համարժեք նկարագրությունը կազմում են պայմանագրի անբաժանելի մասը, որի նախագիծը ներկայացված է սույն հրավերի Հավելված 3-ում։
2.  ՀԱՅՏԱՏՈՒՆԵՐԻ ՄԱՍՆԱԿՑՈՒԹՅԱՆ ԻՐԱՎՈՒՆՔԻ ՊԱՀԱՆՋՆԵՐԸ, ՈՐԱԿԱՎՈՐՄԱՆ ՉԱՓԱՆԻՇՆԵՐԸ ԵՎ ԴՐԱՆՑ ԳՆԱՀԱՏՄԱՆ ԿԱՐԳԸ 
2.1 Սույն գնմանը մասնակցելու իրավունք չունեն անձինք.
1)  որոնք հայտը ներկայացնելու օրվա դրությամբ դատական կարգով ճանաչվել են սնանկ, 

2) որոնք հայտը ներկայացնելու օրվա դրությամբ ունեն ժամկետանց պարտքեր Հայաստանի Հանրապետության հարկային վճարների գծով, 

3) որոնց գործադիր մարմնի ներկայացուցիչը հայտը ներկայացնելու օրվան նախորդող երեք տարիների ընթացքում դատապարտված է եղել տնտեսական գործունեության կամ պետական ծառայության դեմ ուղղված հանցագործության համար, բացառությամբ այն դեպքերի, երբ դատվածությունը օրենքով սահմանված կարգով հանված կամ մարված է, 

4) որոնք հայտը ներկայացնելու օրվա դրությամբ ներառված են գնումների գործընթացին մասնակցելու իրավունք չունեցող մասնակիցների ցուցակում։
3.  ՀՐԱՎԵՐԻ  ՊԱՐԶԱԲԱՆՈՒՄԸ  ԵՎ ՀՐԱՎԵՐՈՒՄ  ՓՈՓՈԽՈՒԹՅՈՒՆ ԿԱՏԱՐԵԼՈՒ   ԿԱՐԳԸ 

3.1 Հայտատուն իրավունք ունի Պատվիրատուից պահանջել հրավերի պարզաբանում։
Հայտատուն իրավունք ունի հայտերի ներկայացման վերջնաժամկետը լրանալուց առնվազն 3 օրացուցային օր առաջ պահանջելու հրավերի պարզաբանում։ Հարցումը կատարած Հայտատուին պարզաբանումը տրամադրվում է հարցումն ստանալու օրվան հաջորդող 2 օրացուցային օրվա ընթացքում։ 

3.2 Հարցման և պարզաբանումների բովանդակության մասին գրությունը տրամադրվում է մնացած Հայտատուներին, առանց նշելու հարցումը կատարած Հայտատուի տվյալները։
3.3 Պարզաբանում չի տրամադրվում, եթե հարցումը կատարվել է սույն բաժնով սահմանված ժամկետի խախտմամբ, ինչպես նաև, եթե հարցումը դուրս է հրավերի բովանդակության շրջանակից։ 

3.4 Հայտերի ներկայացման վերջնաժամկետը լրանալուց առնվազն հինգ օրացուցային օր առաջ հրավերում կարող են կատարվել փոփոխություններ և տեղեկացնել մասնակիցներին։  

3.5 Հրավերում փոփոխություններ կատարվելու դեպքում հայտերը ներկայացնելու վերջնաժամկետը կարող է երկարացվել Պատվիրատուի կողմից։
4.  ՀԱՅՏԸ ՆԵՐԿԱՅԱՑՆԵԼՈՒ ԿԱՐԳԸ
4.1 Հայտերի պատրաստման կարգը նկարագրված է սույն հրավերի II մասում` հայտերը պատրաստելու հրահանգում։
4.2  Հայտերն անհրաժեշտ է ներկայացնել Պատվիրատուին ոչ ուշ, քան սույն հրավերում նշված վերջնաժամկետը: 
4.3 Հայտատուն հայտով ներկայացնում է`

ա. իր կողմից հաստատված հայտարարություն՝ մասնակ​ցության իրավունքի և հրավերով սահմանված որակավորման չափանիշներին իր համապատասխանության մասին, 

բ. գնային առաջարկ,

գ. հայտի ապահովում /կիրառելի չէ/,

դ. սույն հրավերով նախատեսված լիցենզիայի պատճենը:

5. ՀԱՅՏԻ ԳՈՐԾՈՂՈՒԹՅԱՆ ԺԱՄԿԵՏԸ, ՀԱՅՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ
ԵՎ ԴՐԱՆՔ ՀԵՏ ՎԵՐԱՑՆԵԼՈՒ ԿԱՐԳԸ
5.1 Հայտը վավեր է հրավերի 4.2 կետում նշված հայտի ներկայացման    վերջնաժամկետից  45             օրվա ընթացքում։
5.2 Հայտատուն, մինչև սույն հրավերի 4.2 կետում նշված` հայտերի ներկայացման վերջնաժամկետը, կարող է փոփոխել կամ հետ վերցնել իր հայտը։
6. ՀԱՅՏԻ ԱՊԱՀՈՎՈՒՄԸ 

Կիրառելի չէ
7.  ՀԱՅՏԵՐԻ ԲԱՑՈՒՄԸ 
7.1 Հայտերի բացումը կկատարվի գնահատող հանձնաժողովի (այսուհետև` հանձնաժողով) բացման նիստում`հայտերի ներկայացման վերջնաժամկետից անմիջապես հետո։
 7.2 Հայտերի բացման նիստում`

1) նախագահը (նիստը նախագահողը) նիստը հայտարարում է բացված և հրապա​րակում է գնման առարկայի ընդհանուր (նախահաշվային) գինը՝ մեկ թվով արտահայտված։ 
2) հանձնաժողովը գնահատում է`

ա. հայտեր պարունակող ծրարները կազմելու և ներկայացնելու համապատասխա​նությունը սահմանված կարգին և բացում համապատասխանող գնահատված հայտերը,

բ. բացված յուրաքանչյուր ծրարում պահանջվող (նախատեսված) փաստաթղթերի առկայությունը և դրանց կազմման համապատասխանությունը հրավերով սահմանված վավերապայմաններին.

3) հանձնաժողովի նախագահը հայտարարում է հայտեր ներկայացրած մասնակիցների գնային առաջարկները՝ մեկ թվով արտահայտված հիմք ընդունելով տառերով գրվածը: 
4) հանձնաժողովը մերժում է այն հայտերը, որոնցում բացակայում են հրավերի պահանջներին համապատասխան ներկայացված  գնային առաջարկը կամ հայտի ապահովումը /Կիրառելի չէ/
7.2.1 Հայտերը բացվելուց հետո կազմվում է արձանագրություն։ Արձանագրությունն ստորագրում են հանձնաժողովի նիստին ներկա անդամները։ 

Եթե հանձնաժողովի անդամը և (կամ) Հայտատուն հայտերի բացման վերաբերյալ ցանկանում է արտահայտել հայտերի բացման նիստի արձանագրության մեջ չներառված կարծիք (հատուկ կարծիք), ապա դա ներկայացնում է գրավոր` նիստի ընթացքում, որը կցվում է սույն կետում նշված արձանագրությանը։
7.2.2 Հայտերը գնահատվում են սույն հրավերով սահմանված կարգով։ Բավարար են գնահատվում հրավերով նախատեսված պայմաններին համապատասխանող հայտերը, հակառակ դեպքում հայտերը գնահատվում են անբավարար և մերժվում են։
7.2.3 Առաջին տեղը զբաղեցրած Հայտատուն որոշվում է` բավարար գնահատված հայտեր ներկայացրած մասնակիցների թվից` նվազագույն գնային առաջարկ ներկայացրած Հայտատուին նախապատվություն տալու սկզբունքով։ 
7.2.4 Եթե բոլոր մասնակիցների կողմից ներկայացված գնային առաջարկները գերազանցում են մրցույթի նախահաշվային արժեքը կամ Հանձնաժողովի հայեցեղությամբ մրցույթի նպատակահարմարությունից ելնելով Հանձնաժողովի որոշմամբ նվազագույն գնային առաջարկ ներկայացրած մինչև երեք կազմակերպությունների հետ կարող են վարվել գների նվազեցման շուրջ  բանակցություններ:
7.2.5 Հանձնաժողովի որոշմամբ հանձնաժողովի քարտուղարը էլեկտրոնային եղանակով ծանուցում է գների նվազեցման շուրջ բանակցությունների վարման օրվա, ժամի, տեղի կամ  այլ  ձևաչափով բանակցություններ վարելու դեպքում դրա վերաբերյալ  տեղեկատվություն:
8. ՀԱՅՏԵՐԻ  ԳՆԱՀԱՏՈՒՄԸ,  ՀԱՄԵՄԱՏՈՒՄԸ  ԵՎ  ԱՐԴՅՈՒՆՔՆԵՐԻ  ԱՄՓՈՓՈՒՄԸ
8.1 Սույն հրավերով նախատեսված փաստաթղթերը գնահատելու նպատակով հրավիրվող նիստում` 
8.1.1 հանձնաժողովը գնահատում է սույն հրավերի համաձայն ներկայացված փաստաթղթերի (տեղեկությունների) համապատասխանությունը հրավերով սահմանված պահանջներին։
8.1.2 Առաջին տեղը զբաղեցրած համապատասխան հայտ ներկայացրած Հայտատուի կողմից փաստաթղթերն ամբողջական չներկայացվելու, ինչպես նաև ներկայացրած որակավորման չափանիշները հիմնավորող՝ հրավերով նախատեսված փաստաթղթերի, գնահատման արդյունքում հրավերի պահանջների նկատմամբ անհամապատաս​խանու​թյուններ արձանագրվելու դեպքում հանձնաժողովի քարտուղարը  գրավոր ծանուցում է առաջին տեղը զբաղեցրած Հայտատուին առաջարկելով  ներկայացնել պարզաբանումներ:

8.1.3 Առաջին տեղը զբաղեցրած Հայտատուի կողմից արձանագրված անհամա​պա​տասխանության վերաբերյալ սահմանված ժամկետում՝
1) ներկայացնելու դեպքում հայտը գնահատվում է բավարար և առաջին տեղը զբաղեցրած Հայտատուն հայտարարվում է ընտրված մասնակից.

2) չներկայացնելու դեպքում հանձնաժողովի որոշմամբ հայտը մերժվում է և ստուգվում է հաջորդ տեղ զբաղեցրած Հայտատուի հետորակաորման փաստաթղթերը:

8.1.5 Ընտրված Հայտատուի կողմից պայմանագիրը չկնքելու (հրաժարվելու) կամ պայմանագիր կնքելու իրավունքից զրկվելու դեպքում հանձնաժողովը ընտրված Հայտատուի որոշման նպատակով կիրառում են սույն հրավերով նախատեսված պայմանները:

Հայտերի գնահատումը, համեմատումը և հաղթողների որոշումը իրականացվելու է ըստ ամբողջ չափաբաժնի
8.2. Հայտը գնահատվում է բավարար, եթե սույն հրավերի համաձայն ներկայացված տվյալները բավարարում են հրավերով սահմանված պահանջները։ Հայտատուի որակավորումը գնահատվում է բավարար, եթե վերջինս ապահովում է սույն հարվերի ընթացակարգի հայտը պատրաստելու հրահանգով նախատեսված պահանջները։ Նման դեպքում Հայտատուն հայտարարվում է ընտրված։
8.3 Հայտերի գնահատման արդյունքներով կազմվում է հայտերի գնահատման զեկույց։ Գնահատման զեկույցը ստորագրում են հանձնաժողովի նիստին ներկա անդամները։
8.4 Հայտատուն, իրեն ներկայացված պահանջների համապատասխանության հիմնավորման նպատակով կարող է ներկայացնել լրացուցիչ այլ փաստաթղթեր, տեղեկություններ և նյութեր։
Գնահատող հանձնաժողովը կարող է ստուգել Հայտատուի ներկայացրած տվյալների իսկությունը` օգտագործելով պաշտոնական աղբյուրներից ստացված տվյալներ կամ դրա մասին ստանալով իրավասու մարմինների գրավոր եզրակացությունը: Նման հարցում ուղարկվելու դեպքում համապատասխան պետական և տեղական  ինքնակառավարման մարմինները հարցումն ստանալու օրվան հաջորդող երկու աշխատանքային օրվա ընթացքում տրամադրում են գրավոր եզրակացություն: Եթե Հայտատուի ներկայացրած տվյալների իսկության ստուգման արդյունքում տվյալները որակվում են իրականությանը չհամապա​տասխանող, ապա`

1) տվյալ Հայտատուի հայտը մերժվում է.

2) Հայտատուի տվյալները գնման գործընթացին մասնակցելու իրավունք չունեցող մասնակիցների ցուցակում ներառելու գործընթաց նախաձեռնելու նպատակով ի հայտ եկած հանգամանքների մասին տեղեկությունները Պատվիրատուի կողմից ուղարկվում են Հայաստանի Հանրապետության ֆինանսների նախարարություն։
8.5. Պայմանագիր կնքվելու, իսկ սույն ընթացակարգի արդյունքում պայմանագիր չկնքվելու դեպքում այդ հանգամանքը հայտնի դառնալու օրվան հաջորդող օրացուցային օրը հրավիրվում է արդյունքների ամփոփման նիստ, որի ընթացքում հայտարարվում են ընթացակարգի արդյունքները։
9. ՊԱՅՄԱՆԱԳՐԻ ԿՆՔՈՒՄԸ 
9.1 Պայմանագիր կնքվում է հանձնաժողովի որոշման հիման վրա` Պատվիրատուի կողմից։Պայմանագիրը կնքվում է գրավոր` մեկ փաստաթուղթ կազմելու միջոցով։
9.2 Ընտրված Հայտատուն հայտարարվելուն պես Պատվիրատուն ծանուցում է ընտրված Հայտատուին` ներկայացնելով պայմանագիր կնքելու առաջարկը և պայմանագրի նախագիծը
9.3 Եթե ընտրված Հայտատուն պայմանագիր կնքելու մասին ծանուցումը և պայմանագրի նախագիծը ստանալուց հետո 10/տաս/ օրացուցային օրվա ընթացքում չի ստորագրում պայմանագիրը և սույն հրավերի 10.1 կետով նախատեսված ժամկետում պատվիրատուին չի ներկայացնում պայմանագրի, իսկ պայմանագրով կանխավճար նախատեսվելու դեպքում նաև կանխավճարի ապահովումը
, ապա նա զրկվում է պայմանագիրը ստորագրելու իրավունքից։
10. ՊԱՅՄԱՆԱԳՐԻ ԱՊԱՀՈՎՈՒՄԸ  

Կիրառելի չէ
11. ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼԸ
11.1 Հանձնաժողովը սույն ընթացակարգը չկայացած է հայտարարում, եթե`

1) հայտերից ոչ մեկը չի համապատասխանում հրավերի պայմաններին.

2) դադարում է գոյություն ունենալ գնման պահանջը.

3) ոչ մի հայտ չի ներկայացվել.

4) պայմանագիր չի կնքվում.
11.2. Ընթացակարգը չկայացած հայտարարվելուց հետո արգելվում է բացել չբացված հայտերը, որոնք վերադարձվում են մասնակիցներին։
ՄԱՍ  II

Հ Ա Յ Տ Ը   Պ Ա Տ Ր Ա Ս Տ Ե Լ ՈՒ  ՀՐԱՀԱՆԳ
1. ԸՆԴՀԱՆՈՒՐ ԴՐՈՒՅԹՆԵՐ
1.1 Սույն հրահանգը նպատակ ունի օժանդակել Մասնակիցներին հայտը պատրաստելիս։
1.2 Նպատակահարմարության դեպքում Հայտատուն պահանջվող տեղեկությունները կարող է ներկայացնել սույն հրահանգով առաջարկվող ձևերից տարբերվող` այլ ձևերով` պահպանելով պահանջվող վավերապայմանները։
1.3 Հայտերը (ներառվող բոլոր փաստաթղթերը, բացառությամբ սույն հրահանգի 3.2 կետում նշված դեպքերի)  պետք է կազմված լինեն հայերեն։ 

2. ՀԱՅՏԸ
2.1  Հայտը սույն հրավերով նախատեսված կարգով սույն ընթացակարգին մասնակցելու ցանկություն ունեցող անձի կողմից նախապատրաստված և Պատվիրատուին ներկայացված գնման առարկայի վերաբերյալ առաջարկն է, որը ներկայացվում է հրավերին մասնակցելու դիմումով` (Հավելված 1), որում պարտադիր է նշել Հայտատուի հարկ վճարողի հաշվառման համարը, էլեկտրոնային փոստի հասցեն։ Ընդ որում Հայտատուն դիմումին կից ներկայացնում է նաև սույն հրավերով նախատեսված լիցենզիայի (ների) պատճենը:

2.2 Հայտատունները հայտով ներկայացնում են`

2.2.1«Մասնակցության իրավունքը» չափանիշի` սույն հրավերով սահմանված մասնակցության իրավունքի պահանջներին իր տվյալների համապատասխանության  մասին հայտարարություն իր իսկ կողմից հաստատված` ստորագրված և կնքված այն մասին, որ Հայտատուն`

1) դատական կարգով սնանկ ճանաչված չէ, 

2) չունի ժամկետանց պարտքեր Հայաստանի Հանրապետության հարկային վճարների գծով, 

3) որի գործադիր մարմնի ներկայացուցիչը հայտը ներկայացնելու պահին նախորդող երեք տարիների ընթացքում դատապարտված չի եղել տնտեսական գործունեության կամ պետական ծառայության դեմ ուղղված հանցագործության համար, բացառությամբ այն դեպքերի, երբ դատվածությունը օրենքով սահմանված կարգով հանված կամ մարված է, 

4) ներառված չի գնումների գործընթացին մասնակցելու իրավունք չունեցող մասնակիցների ցուցակում,

5) չունի գերիշխող դիրքի չարաշահում և հակամրցակցային համաձայնություն:
Նշված հայտարարության առաջարկվող ձևը և դրա նկատմամբ առաջադրվող պահանջները ներկայացված են սույն հրավերի Հավելված 1-ում։
Եթե Հայաստանի Հանրապետության օրենսդրությամբ սահմանված կարգով ապացուցվել է Հայտատուի` գնումների գործընթացում հակամրցակցային համաձայնության կամ գերիշխող դիրքի չարաշահման դրսևորման փաստը, ապա տվյալ Հայտատուն ներառվում է  հետագայում Պատվիրատուի կողմից իրականացվելիք գնումների գործընթացին մասնակցելու իրավունք չունեցող մասնակիցների ցուցակում։ 

Բացի գնանշման հրավերով սահմանված պահանջները բավարարելու նպատակով ներկայացված փաստաթղթերից, այլ փաստաթղթեր  չեն կարող պահանջվել։
2.2.2 գնային առաջարկ, որը ներկայացվում է ըստ  (Հավելված 2-ի),

3. ՀԱՅՏԱՏՈՒԻ ԿՈՂՄԻՑ ՆԵՐԿԱՅԱՑՎՈՂ ՓԱՍՏԱԹՂԹԵՐԸ
3.1 Հիդրո-տեխնիկական լիցենզիա՝ տրված համապատասխան մարմնի կողմից:

3.3 Որպես պայմանագրի ստորագրման նախապայման` Հայտատուն պետք է ներկայացնի   հարկային  ծառայությանը հետաձգված պարտքեր չունենալու մասին համապատասխան տեղեկանք:
4.   ՀԱՅՏԻ   ԳՆԱՅԻՆ ԱՌԱՋԱՐԿԸ 
4.1 Առաջարկվող գինը աշխատանքների արժեքից բացի ներառում է փոխադրման, ապահովագրման, տուրքերի, հարկերի, այլ վճարումների գծով ծախսերը ։ 

4.2 Հայտատունները գնային առաջարկը ներկայացնում են մեկ թվով՝ պայմանագրի կատարման համար առաջարկվող ընդհանուր գնով, ինչպես նաև հրավերին կից ծավալաթերում առկա ձևաչափով:
5. ՀԱՅՏԵՐԸ  ՊԱՏՐԱՍՏԵԼՈՒ ԿԱՐԳԸ
5.1 Հայտատուն հայտը ներկայացնում է սույն հրավերով սահմանված կարգով: 

Հայտը փաստաթղթային ձևով ներկայացնելու դեպքում Հայտատուի առաջարկները, դրանց վերաբերող փաստաթղթերը դրվում են ծրարի մեջ, որը սոսնձվում է այն ներկայացնողի կողմից։ Ծրարում ներառված փաստաթղթերը, ինչպես նաև սույն հրավերի 2-րդ մասի` հայտ պատրաստելու հրահանգի 3-րդ բաժնով  նախատեսված փաստաթղթերը /տեղեկությունները/, կազմվում են բնօրինակից /բացառությամբ 3-րդ կողմի կողմից տրամադրված կամ հաստատված փաստաթղթերի, որոնց դեպքում ներկայացվում է դրանց` բնօրինակից պատճենահանված տարբերակը/։ Ծրարը և հրավերով նախատեսված` Հայտատուի կազմված փաստաթղթերը ստորագրում է դրանք ներկայացնող անձը կամ վերջինիս լիազորված անձը (այսուհետ` գործակալ)։ Եթե հայտը ներկայացնում է գործակալը, ապա հայտով ներկայացվում է վերջինիս այդ լիազորությունը վերապահված լինելու մասին փաստաթուղթ: Ընդ որում Հայտատուի կազմած` սույն հրավերով նախատեսված, փաստաթղթերը պարտադիր չէ, որ կնքված լինեն վերջինիս կողմից:
5.2 Սույն հրահանգի 5.1 կետում նշված ծրարի վրա հայտը կազմելու լեզվով նշվում են`

ա) Պատվիրատուի անվանումը և հայտի ներկայացման վայրը (հասցեն).

բ) հրավերի ծածկագիրը.

գ) «չբացել մինչև հայտերի բացման նիստը» բառերը.

դ) Հայտատուի անվանումը (անունը), գտնվելու վայրը և հեռախոսահամարը:
Հավելված 1

ՎՋ/ԽորքհորիհորատԱշխ./02-23 

ծածկագրով  հրավերի
Մ Ա Ս Ն Ա Կ Ց Ե Լ ՈՒ   
Դ Ի Մ ՈՒ Մ
_______________________________ հայտնում է, որ ցանկություն   ունի  մասնակցելու
                Ընթացակարգի Հայտատուի անվանումը (անունը)

  «Վեոլիա Ջուր» ՓԲԸ-ի կողմից` «Տավուշի մարզի Դիտավան համայնքի տարածքում խորքայի հորի հորատման աշխատանքներ»` թիվ ՎՋ/ԽորքհորիհորատԱշխ./02-23  ծածկագրով հայտարարված մրցույթին, և հավաստիացնում է, որ 
1. համապատասխանում է հրավերով ներկայացված պահանջներին,  

2. հանդիսանում է …………………. ռեզիդենտ:  

                                                          Երկրի անվանումը
____________________________-ը հայտնում է, որ ունի ՎՋ/ԽորքհորիհորատԱշխ./02-23 

Ընթացակարգի Հայտատուի անվանումը (անունը)     
ծածկագրով հայտարարված հրավերով նախատեսված լիցենզիա/ներ/ /պատճենը կցվում է/
_______________________________ -ի հարկ վճարողի հաշվառման համարն է`                    
         Ընթացակարգի Հայտատուի անվանումը (անունը) 

_______________________________ -ի էլեկտրոնային փոստի հասցեն է` _______________________   
 _____________ ___________________________________                     _____________________________
 Հայտատուի անվանումը (անունը) (ղեկավարի պաշտոնը, Անուն Ազգանունը                                                                      (ստորագրությունը)



                                                                                                                              Կ.Տ
Հավելված  2
ՎՋ/ԽորքհորիհորատԱշխ./02-23 

 ծածկագրով  հրավերի
Գ ՆԱՅԻՆ   Ա Ռ Ա Ջ Ա Ր Կ
Ուսումնասիրելով Ձեր կողմից տրամադրված` «Տավուշի մարզի Դիտավան համայնքի տարածքում խորքայի հորի հորատման աշխատանքներ»` թիվ ՎՋ/ԽորքհորիհորատԱշխ./02-23 

ծածկագրով հրավերը, այդ թվում` կնքվելիք  պայմանագրի նախագիծը, առաջարկում ենք իրականացնել նշված պայմանագիրը` _____________________ՀՀ դրամ (ներառյալ ԱԱՀ-ն) պայմանագրային գնով` համաձայն սույն Առաջարկին կցված Պայմանագրի Պայմանների և միավոր գների: Մենք առաջարկում ենք Պայմանագրում նշված Աշխատանքներն սկսել Պայմանագիրն ստորագրելու օրվանից սկսած  և ավարտել 20 (քսան) օր ժամկետում՝ Պատվիրատուի կողմից Աշխատանքների կատարման համար անհրաժեշտ բոլոր թույլտվությունների տրամադրման օրից սկսած:
Այս Առաջարկը և Ձեր գրավոր համաձայնությունը կդառնան պարտավորեցնող Պայմանագիր մեր միջև: Մենք հասկանում ենք, որ Դուք պարտավորված չեք ընդունել ամենացածր առաջարկը կամ ցանկացած Առաջարկ, որը ստանում եք: 

Մենք հաստատում ենք, որ այս Առաջարկը համապատասխանում է փաստաթղթերով պահանջվող Առաջարկի վավերականությանը: 

	Ստորագրություն`
	______________________________________________

	Ստորագրողի անունն ու պաշտոնը
	______________________________________________

	Կապալառուի անունը`
	______________________________________________

	Հասցեն`
	______________________________________________

	Հեռախոսահամարը
	______________________________________________

	Ֆաքս, եթե կա
	______________________________________________


   Կ. Տ.

Հարգելի Մասնակից «Վեոլիա Ջուր» ՓԲԸ-ն ակնկալում է մրցույթին մասնակից կազմակերպությունների կողմից ողջամիտ՝ շուկայական գործող գներին համարժեք մրցակցային առաջարկներ: 

Հավելված 3
ՊԱՅՄԱՆԱԳՐԻ ՁԵՎ
«Տավուշի մարզի Դիտավան համայնքի տարածքում խորքայի հորի հորատման աշխատանքներ»` թիվ ՎՋ/ԽորքհորիհորատԱշխ./02-23 

ք. Երևան                                                                                              «        »  _____________ 2023թ.
«Վեոլիա Ջուր» ՓԲԸ-ն (հասցեն` ք.Երևան, Աբովյան 66) այսուհետ` Պատվիրատու`  ի դեմս` գլխավոր տնօրեն Մ. Շահինյանի, ով գործում կանոնադրության հիման վրա, մի կողմից, և __________________________-ն` (հասցեն`____________________________________) այսուհետ` Կապալառու` ի դեմս տնօրեն ____________________________________, ով գործում է կանոնադրության հիման վրա, մյուս կողմից, (այսուհետ՝ միասին հիշատակման դեպքում՝ Կողմեր) կնքեցին սույն պայմանագիրը (այսուհետ՝ Պայմանագիր) հետևյալի մասին.
1. ՊԱՅՄԱՆԱԳՐԻ ԱՌԱՐԿԱՆ
1.1 Կապալառուն պարտավորվում է Պատվիրատուի հանձնարարությամբ իրականացնել Պայմանագրի անբաժանելի մասը կազմող Հավելված 1-ում և Հավելված 2-ում սահմանված շինարարական աշխատանքները (այսուհետ` Աշխատանք/ներ):
1.2 Աշխատանքի կատարման ժամկետ է սահմանվում 20 (քսան) օր՝ սկսած Պատվիրատուի կողմից Աշխատանքների կատարման համար անհրաժեշտ բոլոր թույլտվությունների տրամադրման օրից:
2. ԿՈՂՄԵՐԻ ԻՐԱՎՈՒՆՔՆԵՐՆ ՈՒ  ՊԱՐՏԱԿԱՆՈՒԹՅՈՒՆՆԵՐԸ
2.1 Կապալառուն իրավունք ունի`
2.1.1 Կատարված Աշխատանքի դիմաց պահանջել Աշխատանքի վարձատրություն` համաձայն Պայմանագրի Հավելված 1-ում սահմանված չափման միավորի ու գնի, ինչպես նաև Պայմանագրի 3-րդ բաժնի նշված մասնաբաժինների,

2.1.2 Իր Պայմանագրով նախատեսված պարտավորությունների կատարմանը մասնակից դարձնել այլ անձանց /Ենթակապալառուների/, եթե օրենքից կամ Պայմանագրից չի բխում տվյալ Աշխատանքն անձամբ կատարելու Կապալառուի պարտականությունը,

2.1.3 Պահանջելու Պատվիրատուից Պայմանագրով նախատեսված ժամկետում և կարգով ընդունել կատարված Աշխատանքը՝ կազմելով Աշխատանքների կատարման մասին հանձնման-ընդունման ակտ: 

2.1.4 Պայմանագրից Աշխատանքի շեղումներ կամ Աշխատանքում այլ թերություններ հայտնաբերելու դեպքերում այդ մասին անհապաղ հայտնել Կապալառուին:

2.2. Կապալառուն պարտավոր է` 

2.2.1 Աշխատանքը կատարել պատշաճ որակով և Պայմանագրով սահմանված ժամկետում,
2.2.2 Աշխատանքի արդյունքը հանձնել Պատվիրատուին,
2.2.3 Պատվիրատուի առջև պատասխանատվություն կրել Ենթակապալառուի /եթե կա այդպիսին/ կողմից կատարված Աշխատանքի արդյունքի, ինչպես նաև վերջինիս կողմից պատճառված վնասների համար,
2.2.4 Պայմանագրի ստորագրումից հետո 7 (յոթ) օրացուցային օրվա ընթացքում Պատվիրատուին ներկայացնել Աշխատանքների իրականացման ժամանակացույց՝ (օրացուցային գրաֆիկ),
2.2.5 Փոխհատուցել Աշխատանքները կատարելու ընթացքում Պատվիրատուին և/կամ այլ անձանց պատճառված վնասները: 

2.3 Պատվիրատուն իրավունք ունի՝

2.3.1 Ցանկացած ժամանակ ստուգել Կապալառուի կողմից իրականացվող Աշխատանքների ընթացքը և որակը՝ առանց միջամտելու վերջինիս կողմից իրականացվող  Աշխատանքներին,
2.3.2 Հրաժարվել Պայմանգիրը կատարելուց և պահանջել Կապալառուից հատուցելու Պայմանագիրը սահմանված ժամկետում և որակով չկատարելու կամ ոչ պատշաճ կատարելու արդյունքում իրեն պատճառված վնասները, և/կամ չվճարել կատարված Աշխատանքի դիմաց Կապալառուին վճարման ենթակա գումարները՝ իրեն պատճառված վնասի չափով,

2.3.3 Լուծել Պայմանագիրը՝ այդ մասին 30 (երեսուն) օր առաջ գրավոր ծանուցելով Կապալառուին և վճարելով վերջինիս կողմից փաստացի կատարված Աշխատանքների դիմաց, 
2.3.4 Ներկայացնելու պահանջներ կապված երաշխիքային ժամկետում կատարված Աշխատանքներում հայտնաբերված թերությունների հետ:

2.4 Պատվիրատուն պարտավոր է`

2.4.1 Կապալառուին վճարել Պայմանագրով սահմանված գինը, եթե Աշխատանքները կատարվել են պատշաճ և ժամանակին,

2.4.2 Պայմանագրով նախատեսված ժամկետում և կարգով ընդունել կատարված Աշխատանքը՝ վավերացնելով Աշխատանքների կատարման մասին հանձնման-ընդունման ակտը: Պայմանագրով նախատեսված Աշխատանքներից շեղումներ կամ այլ թերություններ հայտնաբերելու դեպքերում այդ մասին անհապաղ հայտնել Կապալառուին,

2.4.3 Հատուցել Կապալառուին փաստացի կատարած Աշխատանքների դիմաց, եթե Պայմանագիրը լուծվել է իր նախաձեռնությամբ:
3․ ՊԱՅՄԱՆԱԳՐԻ ԳԻՆԸ ԵՎ ՎՃԱՐՄԱՆ ԿԱՐԳԸ
3.1 Պայմանագրի համաձայն Աշխատանքների ընդհանուր գինը (այսուհետ՝ Գին) կազմում է ________________________________(_______________________________________________) ՀՀ դրամ` ներառյալ ԱԱՀ-ն:
3.2 Եթե պայմանագրի գինը կազմում է 100,000,000.00 (մեկ հարյուր միլիոնից) ավել՝ նախատեսվում է կանխավճար 10%-ի չափով:  
3.3 Պատվիրատուն Պայմանագրի 3.1 կետում նշված Գինը վճարում է Աշխատանքների կատարման  միջանկյալ հաշվետվությունների հիման վրա Աշխատանքներն ընդունելուց հետո 15 (տասնհինգ) օրվա ընթացքում՝ փաստացի կատարված Աշխատանքների 85 (ութսունհինգ) տոկոսի չափով: 
3.4 Աշխատանքների դիմաց չվճարված Գնի 50 (հիսուն) տոկոսը Կատարողին է վճարվում Օբյեկտը շահագործման ընդունող հանձնաժողովի ակտը ստորագրելուց հետո՝ 15  (տասնհինգ) օրվա ընթացքում:
3.5 Կատարված Աշխատանքների դիմաց չվճարված Գնի մնացած 50 (հիսուն) տոկոսը Կատարողին վճարվում է հայտնաբերված թերություններն ու խախտումները վերացնելուց հետո՝ 15 (տասնհինգ) օրվա ընթացքում: Երաշխիքային ժամկետը սահմանում է 12 (տասներկու) ամիս` Պատվիրատուի կողմից Աշխատանքների Օբյեկտը շահագործման ընդունող հանձնաժողովի ակտի ստորագրումից հետո: 
3.6 Բոլոր Աշխատանքներն ավարտելուն պես Կապալառուն կարող է պահված գումարները փոխարինել բանկային երաշխիքով:

3.7 Կապալառուն պատասխանատու է բոլոր հարկերի, տուրքերի, գանձումների համար` համաձայն Հայաստանի Հանրապետության գործող օրենսդրության: 
4․ ԿՈՂՄԵՐԻ ՊԱՏԱՍԽԱՆԱՏՎՈՒԹՅՈՒՆԸ
4.1 Պայմանագրով նախատեսված Աշխատանքները սահմանված ժամկետում (այդ թվում՝ միջանկյալ ժամկետներում) չկատարելու դեպքում Կապալառուն Պատվիրատուին վճարում է տույժ՝ յուրաքանչյուր ուշացված օրվա համար Պայմանագրի գնի 0,5 (զրո ամբողջ հինգ տասներորդական) տոկոսի չափով: 

4.2 Աշխատանք կատարելու համար նյութ տրամադրած Կապալառուն պատասխանատվություն է կրում դրա որակի համար` անպատշաճ որակի ապրանքի վաճառքի համար վաճառողի պատասխանատվության մասին կանոններով:

4.3 Պայմանագրով նախատեսված Աշխատանքները որակով չկատարելու կամ ոչ պատշաճ կատարելու դեպքում Կապալառուն պատասխանատվություն է կրում Պատվիրատուին պատճառված վնասների չափով:

4.4 Տոկոսները հաշվարկվում են ՀՀ բանկային համակարգում ընդունված շինարարական վարկերի մասով գործող տոկոսադրույքներով:

4.5 Պայմանագրով նախատեսված Գինը սահմանված ժամկետներում չվճարելու դեպքում Կապալառուին վճարել տույժ՝ յուրաքանչյուր ուշացված օրվա համար վճարման ենթակա գումարի 0,5 (զրո ամբողջ հինգ տասներորդական) տոկոսի չափով: 
5. ՀԱԿԱԿՈՌՈՒՊՑԻՈՆ ՊԱՅՄԱՆՆԵՐ

5.1 Կողմերը պարտավորվում են Պայմանագրից բխող իրենց իրավունքները և պարտականություններն իրականացնելիս պահպանել և չխախտել հակակոռուպցիոն ոլորտում գործող ՀՀ միջազգային պայմանագրերի, ՀՀ սահմանադրության, օրենքների, ինչպես նաև օրենքով նախատեսված դեպքերում՝ նաև իրավական այլ ակտերի պահանջները։

5.2 Կողմերը պարտավորվում են ձեռնարկել և կիրառել բոլոր անհրաժեշտ և ողջամիտ միջոցները Պայմանագրից բխող իրենց իրավունքները և պարտականություններն իրականացնելու ընթացքում հնարավոր կոռուպցիոն երևույթները կանխարգելելու համար:

5.3 Կողմերը հայտարարում են, որ Պայմանագրից բխող իրենց իրավունքները և պարտականություններն իրականացնելիս յուրաքանչյուրն իր անունից ուղղակիորեն կամ անուղղակի չի առաջարկի, չի տա, չի համաձայնվի տալ, առաջարկել, պահանջել կամ ընդունել գումար կամ այլ արժեքավոր իր կամ տրամադրել որևէ առավելություն կամ նվեր ցանկացած անձի, կազմակերպության, այդ թվում՝ պաշտոնատար անձի կամ հանրային ծառայողի, անձի, ով զբաղեցնում է որևէ պաշտոն պետության օրենսդիր, գործադիր կամ դատական իշխանություններում, պետական և/կամ համայնքային  առևտրային կազմակերպությունում, հասարակական ներպետական կամ միջազգային կազմակերպության պաշտոնատար անձի, վերջինիս պաշտոնական լիազորությունների իրականացման վրա կոռուպցիոն ազդեցություն ունենալու նպատակով կամ, նպատակ ունենալով պարգևատրել, խրախուսել որևէ անձի կողմից համապատասխան գործառույթի կամ գործունեության ոչ պատշաճ կատարումը կամ դրդել ձեռք բերել կամ պահել որևէ առևտրային հնարավորություններ, կամ ձեռք բերել առավելություններ իր գործունեության իրականացման համար:

5.4 Պայմանագրի Հակակոռուպցիոն պայմաններից որևէ մեկի խախտման դեպքում Կողմերից յուրաքանչյուրն իրավունք ունի 10-օրյա ժամկետում ծանուցել մյուս Կողմին Պայմանագրի միակողմանի լուծման մասին և պահանջելու հատուցել Պայմանագրի լուծմամբ պատճառված վնասը:

6. ԱՆՀԱՂԹԱՀԱՐԵԼԻ ՈՒԺԻ ԱԶԴԵՑՈՒԹՅՈՒՆԸ (ՖՈՐՍ-ՄԱԺՈՐ)

Պայմանագրով պարտավորություններն ամբողջությամբ կամ մասնակիորեն չկատարելու համար Կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության արդյունք, որը ծագել է Պայմանագիրը կնքելուց հետո, և որը Կողմերը չէին կարող կանխատեսել կամ կանխարգելել։ Այդպիսի իրավիճակներ են երկրաշարժը, ջրհեղեղը, հրդեհը, պատերազմը, ռազմական և արտակարգ դրություն հայտարարելը, քաղաքական հուզումները, գործադուլները, հաղորդակցության միջոցների Աշխատանքի դադարեցումը, պետական մարմինների ակտերը և այլն, որոնք անհնարին են դարձնում Պայմանագրով պարտավորությունների կատարումը։ Եթե արտակարգ ուժի ազդեցությունը շարունակվում է 1 (մեկ) ամսից ավելի, ապա Կողմերից յուրաքանչյուրն իրավունք ունի լուծել Պայմանագիրը՝ այդ մասին նախապես տեղյակ պահելով մյուս կողմին:

7. ԱՅԼ ՊԱՅՄԱՆՆԵՐ
7.1. Պայմանագիրն ուժի մեջ է մտնում Պատվիրատուի կողմից Աշխատանքների կատարման համար անհրաժեշտ բոլոր թույլտվությունների տրամադրման օրից:

7.2. Պայմանագրի բոլոր փոփոխությունները և լրացումները կատարվում են գրավոր, Կողմերի փոխադարձ ստորագրությամբ:

7.3. Պայմանագրի կապակցությամբ ծագած վեճերը լուծվում են բանակցությունների միջոցով։ Համաձայնություն ձեռք չբերելու դեպքում վեճերը լուծվում են դատական կարգով:
7.4. Պայմանագիրը կնքված է հայերեն լեզվով, երկու օրինակից, որոնք ունեն հավասար իրավաբանական ուժ։ Յուրաքանչյուր կողմին տրվում է մեկական օրինակ։
8. ԿՈՂՄԵՐԻ ՀԱՍՑԵՆԵՐԸ, ԲԱՆԿԱՅԻՆ ՎԱՎԵՐԱՊԱՅՄԱՆՆԵՐԸ ԵՎ ՍՏՈՐԱԳՐՈՒԹՅՈՒՆՆԵՐԸ
	
	

	Պատվիրատու        
«Վեոլիա Ջուր»  ՓԲԸ 

«Հայբիզնեսբանկ» ՓԲԸ
Հ/Հ 11500351562015
Հվհհ  02655115

Մ.Շահինյան________________
Գլխավոր տնօրեն
	Կապալառու



Հավելված թիվ 1
<<           >>______________________2023թ.

 կնքված աշխատանքների կատարման
ՎՋ/ԽորքհորիհորատԱշխ./02-23 

գնման պայմանագրի
«Տավուշի մարզի Դիտավան համայնքի տարածքում խորքայի հորի հորատման աշխատանքներ»`թիվ ՎՋ/ԽորքհորիհորատԱշխ./02-23
Աշխատանքների ծավալաթերթ
	NN
	Նկարագրություն
	Չ/Մ
	Քանակը
	Միավոր գինը                         ՀՀ դրամ
	Ընդհանուր գինը

ՀՀ դրամ

	 
	 
	 
	
	
	

	1
	Խորքայի հորի հորատման աշխատանքներ՝ համաձայն կից առաջադրանքի
	մ
	60
	
	

	 
	Ընդամենը
	 
	
	
	

	 
	ԱԱՀ 20%
	 
	
	
	

	 
	Ամբողջը
	 
	
	
	


Հայտատու
Անուն ազգանուն

Ստորագրություն, կնիք

Հավելված թիվ 2

<<           >>                                2023թ.

 կնքված աշխատանքների կատարման
ՎՋ/ԽորքհորիհորատԱշխ./02-23 

գնման պայմանագրի
Տեխնիկական մասնագիր և նախագիծը
ՀՈՐԱՏՄԱՆ ԱՇԽԱՏԱՆՔ
1. Նախաբան
ՀՀ Տավուշի մարզի Ազատամուտ գյուղի ջրամատակարարման բարելավման նպատակով «Վեոլիա Ջուր» ՓԲԸ նախատեսում է հորատել 60մ խորությամբ 1 շահագործական հորատանցք Աղստև գետի աջ ափին՝ գետի ողողահունային մասում, որտեղ կուտակված են մեծ հզորությամբ փուխր բեկորային առաջացումներ՝ գլաքար-ավազային կազմի: Հորատանցքի օգնությամբ կարելի է ստեղծել հիդրավլիկ կապ գետահունի ջրերի հետ:

2. Հորատանցքի տեղադիրքը
Նախատեսվող հորատանցքը գտնվում է Աղստև գետի աջ ողողահունում, գետից 530մ հեռավորության վրա, Ազատամուտ գյուղի արևմտյան ծայրամասում (գծ. 1, աղյ. 1).

[image: image1.jpg]



Գծագիր 1 Ազատամուտի նախատեսվող հորատանցքի տեղադիրքի քարտեզ

Աղյուասկ 1 Ազատամուտի նախատեսվող հորատանցքի կոորդինատները (գծ.1 )

	Անվանում
	Կոորդինատային համակարգը WGS-84

	
	Լայնություն՝ Հյուսիսային
	Երկայնություն՝ Արևելյան

	Հորատանցք 2 (նախագծային)
	40°59'14.70"N
	45°12'2.47"E


Աշխատանքները նախատեսվում են 2023թ. ամռան ամիսներին. 

3.Աշխատանքների նկարագրություն


3.1 Հորատման աշխատանքների կազմակերպում

· Հորատման տեղամասում անհրաժեշտ սարքավորումների մոբիլիզացում և դեմոբիլիզացում: Հորատման համար անհրաժեշտ սարքավորումների և նյութերի նախապատրաստում և պահեստավորում: Դրանց թվում են հորատման և ամրակապող խողովակները, ճկափողերը (շլանգ), պոմպերը: Աշխատանքներից հետո տեղանքը պետք է ամբողջությամբ մաքրել և վերականգնել նախկին տեսքը:
· Հորատման տեղանքի նախապատրաստում: Հորատման համար անհրաժեշտ մակերեսը պետք է համապատասխանի հորատման հաստոցի և անհրաժեշտ սարքավորումների չափերին: 
· Տարածքը անհրաժեշտ է ծածկել ամուր պոլիէթիլենային թաղանթով, որի նվազագույն հաստությունը պետք է լինի 1.5մմ: Հորատման տեղամասում անհրաժեշտ է ունենալ բավականին քանակությամբ յուղ կլանող նյութեր: 

 4. Շահագործական հորատանցքի հորատում և կահավորում
· Հորատման նախագծային խորությունը կազմում է 60մ, ելնելով հորատման տվյալներից հնարավոր է խորությունը փոփոխվի:
· Հորատումը նախընտրելի է իրականացնել հարվածա-ճոպանային եղանակով՝ 450-550 մմ տրամագծով՝ առանց տրամագծի փոփոխության մինչև վերջ: Այլ մեթոդներով հորատման (օրինակ՝ ռոտորային երեք գնդային դուր) առաջարկները կքննարկվեն ընկերության կողմից:
· Չի թույլատրվում հորատման հեղուկների կիրառումը (բենտոնիտ կամ այլ): 
· Յուրաքանչյուր 20մ հորատումից հետո պահանջվում է կատարել փորձնական արտամղումներ 5-20լ/վ ծախսով 2-3ժ տևողությամբ՝ գնահատելու ջրի քանակական ցուցանիշները: Արտամղումները անհրաժեշտ է կատարել էրլիֆտի օգնությամբ: 
4.1 Շահագործական հորի կահավորում
· Ամրակապող խողովակները և ֆիլտրերը պետք է լինեն գործարանային արտադրության DN 320մմ տրամագծի (չափերը կարող են նշվածից տարբերվել (30մմ): Դրանք կարող են լինել PVC-u, HDPE կամ մետաղական: Բոլոր ամրակապման խողովակները և ֆիլտրերը պետք է ունենան խմելու ջրի համար պիտանելիության սերտիֆիկատ: 
· Նույն հորում անհրաժեշտ է տեղադրել DN 50 դիտողական հորատանցք, որի ամրակապոող խողովակները և ֆիլտրը պետք է տեղադրված լինեն շահագործական հորի նույն միջակայքում:
· Ամրակապող խողովակների և ֆիլտրերի երկարությունը կարող են փոխվել պատվիրատուի կողմից, դա կախված կլինի ջրատար հորիզոնի տվյալներից: Գծագիր 2-ում տրվում է ընդհանուր սխեման, որը կարող է փոփոխվել:
· Եթե մասնակիցը չի առաջարկում գործարանային արտադրության ամրակապման խողովակներ և ֆիլտրեր, ապա պետք է մանրամասն ներկայացնի իր առաջարկը: Ֆիլտրի ծակոտիները պետք է լինեն ընդհանուր մակերեսի 24%-ից ոչ պակաս:
· Ֆիլտրը պետք է ունենա 2-4մմ անցքեր: Նշված խողովակների ներքին տրամագիծը պետք է լինի մոտ 300մմ: 
· Հորի և խողովակաշարի միջև դատարկ տարածությունը պետք է լցվի մանրագլաքարային 3.15-5.6 մմ ֆիլտրով համաձայն գծ. 2-ի:
· Մանրագլաքարերի շերտը պետք է ծածկել 1մ հաստությամբ ավազային շերտով 
(0.2-2մմ): 
· Ավազի վրայից 1մ հաստությամբ պետք է ծածկել կավային շերտով, որը կատարողը պետք է ձեռք բերի Իջևանի բենտոնիտի հանքավայրից: 
· Վերին մնացած մասը պետք է ցեմենտացվի:
· Ամրակապող խողովակը պետք է նախատեսել այնպես, որ այն լինի երկրի մակերևույթից 0.5-0.7մ բարձրության վրա: Վերջում, հորի շուրջը պետք է պատրաստվի քառակուսի հարթակ 1.5մ x1.5x 0.2մ չափերի:
· Հորի կահավորումից հետո Կատարողը պետք է մաքրի հորը էրլիֆտի միջոցով մինչև 20լ/վրկ ծախսով արտամղումների միջոցով 6 ժամ անընդհատ: Այդ ընթացքում խողովակը պետք է բարձրացնել և իջեցնել ապահովելով հորի առավելագույն մաքրում:
· Գծ. 2-ում ներկայացված է հորի կառուցվածքը:
4.2 Հորատող ընկերությունը պարտավոր է հորատման ընթացքում փաստագրել երկրաբանական կտրվածքը և ներկայացնել պատվիրատուին համաձայն ՀՀ ՇՄՆ պահանջների:

5. Գնային առաջարկ

1. Հորատող հաստոցների, սարքավորումների և մարդկային ռեսուրսի մոբիլիզացիա և դեմոբիլիզացիա: 

2. Ապարները ներկայացված են կավավազային գրունտներով, կրաքարերի և մարմարի գլաքարերով, գետաքար-գլաքարերով ավազային և կավավազային ենթաշերտերով (СНиА-62, ч.4):
ա) hորատման արժեքը 1գծմ-ի համար 500մմ տրամագծի հորատման համար ըստ VIII-րդ կատեգորիայի՝ կրաքարեր և մարմարներ: (СНиА-62, ч.4): 
բ) 0-60մ խորության ինտերվալում DN 320մմ տրամագծի ամրակապող խողովակների և ֆիլտրի ձեռք բերում և ամրակապում: 
գ) դիտողական հորի ամրակապող խողովակների և ֆիլտրի ձեռք բերում և ամրակապում:
3. Արտամղումների արժեքը 3ժ-ի 6 անգամվա համար:

4. Հորի լվացման արժեքը կահավորումից հետո մինչև 20լ/վրկ ծախսով արտամղման միջոցով 8ժ անընդհատ: 
6. Այլ տեղեկություններ

· Տեղանքում հոսանքի աղբյուրը առկա է

· Հիդրավլիկ ցիրկուլյացիոն հորատման ժամանակ պետք է օգտագործվեն պողպատե բաքեր հորատումից առաջացած քարեփոշին կուտակելու համար: Փոսեր փորելը արգելվում է: Հավելանյութերով սառեցման լուծույթները արգելված են:

· Բոլոր աշխատակիցները պարտավոր են օգտվել զուգարանից, որպեսզի կանխվի աղտոտման վտանգը:

· Հորատման աշխատանքների ողջ ընթացքի համար Կատարողը նշանակում է մեկ անձի, որը չպետք է ներգրավված լինի հորատման աշխատանքներին և աշխատանքների ամբողջ ընթացքում հսկի բնական միջավայրի աղտոտման վտանգը: Աղտոտման կամ այլ պատահարի դեպքում բնական միջավայրի առաջին օգնությունը և կանխումը առաջնահերթ և կարևոր է:

· Տեղանքում պետք է տեղադրվի կափարիչով աղբաման: Տարածքի աղտոտումը խստիվ արգելվում է:

· Եթե վառելիքի լիցքավորումը անխուսափելի է կատարել հորատման տեղամասում, այն պետք է կատարել մեծ զգուշությամբ, կանխելով որևէ արտահոսք բաքերը լիքը լցնելու հետևանքով, կամ կաթկթոցից:

· Հորատող ընկերությունը պետք է տրամադրի իր կողմից հորատման աշխատանքները վերահսկող անձի տվյալները:

· Առաջարկները պետք է ներկայացվեն հայերեն լեզվով:

· Գնային առաջարկում պետք է նշել յուրաքանչյուր աշխատանքի միավոր արժեքը (երկարություն, զանգված, թվաքանակ և այլն): Յուրաքանչյուր տող պետք է ամբողջովին ներկայացնի ապրանքի կամ ծառայությունների վերաբերյալ տվյալներ, նշելով ընդունված շինարարական նորմերի և կանոնների համարները, ինչպես նաև պետք է նշել բնապահպանական լուծումները խմելու ջրի հանքավայրի տեղամասում:

· Առաջարկությունները պետք է ներկայացվեն ամբողջ հորատման ծավալի համար, որը պետք է ընդգրկի ամբողջ հորատման ընթացքի աշխատանքները՝ հաստոցների տեղափոխում, կահավորում, հորատում, դեմոնտաժ:

· Ցեմենտացման անհրաժեշտության դեպքում, ցեմենտացնող խառնուրդները պետք է մղվեն ճնշումային  խողովակներով՝ ճկափողի (шланг) արտաքին տրամագիծը 32մմ: 

Պահանջներ

Մրցույթին մասնակցելու ցանկություն հայտնող ընկերությունը պետք է ունենա ջրաերկրաբանական հորատման փորձ: Պետք է ներկայացնի ընկերության փորձառությունը, հաստոցների նկարագիրը, թողարկման տարեթիվը, հիմնարկի տեղակայման վերաբերհյալ տվյալներ: Վարձակալական հիմունքներով աշխատող ընկերությունների և միջնորդ կազմակերպությունների մասնակցությունը արգելվում է:

Գծ. 2 Նախագծվող հորատանցքի կառուցվածքը
� Սահմանվում է, եթե պատվիրատուի կողմից ձեռք են բերվում շինարարական աշխատանքներ:


� եթե պայմանագրով նախատեսվում է կանխավճար





